
ABSTRAK 

 

Kajian ini merupakan sebuah kajian yang membincangkan tentang kekangan 

merakyatkan seni lukis dalam kalangan belia. Kajian ini mengupas faktor-faktor kenapa 

seni lukis semakin dipinggirkan. Kaedah soal selidik dijalankan untuk mendapatkan data 

bagi menjawab persoalan kenapa seni lukis dipinggirkan. Maklumat kajian ini amat 

penting untuk menilai tahap penerimaan golongan belia terhadap seni lukis. 

ABSTRACT 

 

This research is a study that deals with the problem of planning to popularize art 

among youth. This research explores the factors why art increasingly marginalized. 

Questionnaire method conducted to obtain data to answer the question of why the art 

marginalized. This research is very important information for assessing the acceptability 

of the youth in paintings. 

BAB I : PENGENALAN 

 

Pengenalan 

Kajian ini akan membincangkan kekangan merakyatkan seni lukis dalam 

kalangan kalangan belia. Persoalannya ialah terdapat beberapa kekeliruan berkaitan 

faktor yang menyebabkan bidang seni lukis semakin kurang diberikan perhatian dan 

kurang mendapat sambutan terutama dalam kalangan golongan belia. Oleh itu, dalam bab  

ini, terdapat beberapa aspek kajian untuk menjelaskan fokus kajian yang akan dijalankan. 

Antara aspek tersebut ialah latar belakang kajian, lokasi kajian, objektif kajian, 

permasalahan kajian, kerangka konsep dan kepentingan kajian. Pengkaji memfokuskan 

pelbagai aspek ini untuk memahami kajian yang akan dijalankan bagi memudahkan 

kajian. 

 

Latar Belakang Kajian 

Kajian ini membincangkan kekangan merakyatkan seni lukis dalam kalangan 

belia. Kajian ini memberikan tumpuan kepada golongan belia yang merupakan generasi 

Y yang akan memainkan peranan besar kepada negara pada masa hadapan. Terdapat 

beberapa faktor yang menyebabkan timbul keinginan pengkaji untuk membuat 

penyelidikan ini.Pengkaji tertarik untuk membuat penyelidikan tentang tajuk ini kerana 

pengkaji mendapati bahawa seni merangkumi banyak bidang, namun begitu bidang seni 

lukis kurang diberikan perhatian dan kurang mendapat sambutan daripada masyarakat 

terutama dalam kalangan belia. 

Pada hari ini, nyanyian dan perfileman begitu mendapat perhatian dan sokongan 

sama ada daripada masyarakat mahupun pihak swasta dan kerajaan. Bagi mereka, pengiat 

seni ini begitu dekat dengan hati mereka. Ada sesetengah pihak yang menganggap 

bahawa artis-artis ini sebagai idola mereka dan setiap tingkah laku, gaya hidup dan imej 

artis-artis tersebut menjadi ikutan. Kalau dikira dari segi sumbangan, nyanyian dan 

perfileman kepada pendapatan negara boleh dianggap terlalul kecil tetapi mengapa 

bidang seni ini mendapat liputan dan perhatian yang lebih jika dibandingkan dengan seni 

lukis. Sebenarnya bidang ini hanyalah halwa telinga dan mata kepada masyarakat malah 

tiada kesan atau sumbangan positif kepada kehidupan masyarakat amnya. Pihak kerajaan 

dan swasta pula lebih mengutamakan bidang seni persembahan. Hal ini dapat dilihat, 

sekiranya ada aktiviti-aktiviti yang ingin dijalankan sebagai penyeri perayaan atau acara 

sudah pasti bidang seni persembahan akan ditampilkan sebagai kaedah hiburan bukannya 

memilih seni lukis sebagai pameran. 

Oleh kerana seni lukis kurang diberikan perhatian dan kurang mendapat liputan 

daripada masyrakat berbanding bidang seni yang lain, timbul keinginan pengkaji untuk 

mengkaji faktor-faktor yang menyebabkan seni lukis kurang diberikan perhatian dalam 

kalangan masyarakat hari ini 

Lokasi Kajian 

 

Peta 1 : Negeri Sarawak 

(Sumber: hope.cdc.com.my) 

Peta 2 : Universiti Malaysia Sarawak (UNIMAS) 

(Sumber: hope.cdc.com.my) 

Lokasi kajian yang di pilih ialah Universiti Malaysia Sarawak (UNIMAS), Jalan 

Dato Haji Musa. 94300 Kota Samarahan, Sarawak. Universiti Malaysia Sarawak 

(UNIMAS) ditubuhkan pada 24 Disember 1992 dan merupakan universiti awam kelapan 

di Malaysia. 

Pengkaji memilih Universiti Malaysia Sarawak ( UNIMAS)  sebagai lokasi kajian 

kerana sasaran pengkaji ialah di kalangan belia. Oleh itu, pengkaji memilih UNIMAS 

kerana pengkaji ingin melihat pandangan dan perspektif daripada pelajar-pelajar Unimas 

terhadap seni lukis.  

Untuk mendapatkan maklumat tersebut. Pengkaji akan menggunakan kaedah soal 

selidik dengan mengedar borang soal selidik tersebut diedarkan di dalam kawasan 

Universiti Malaysia Sarawak (UNIMAS) untuk mendekatkan pengkaji dengan 

responden-responden. 

 

Permasalahan kajian 

Untuk memahami sesuatu masyarakat, kita perlu memahami bagaimana seni lukis 

mempengaruhi sosial, politik dan ekonomi sesuatu masyarakat. Sebagai contoh bahan-

bahan dan teknik penghasilan karya seni yang digunakan dalam menghasilkan sesuatu 

karya seni boleh memberi kefahaman tentang faktor geografi, alam sekitar dan struktur 

sosial sesuatu masyarakat. Malahan di zaman moden para pengiklan, penghibur dan ahli 

politik menggunakan unsur seni untuk menyampaikan mesej dan memupuk sistem 

kumpulan masyarakat. Justeru pada hari ini tahap penerimaan terhadap seni lukis 

semakin kurang menggalakkan. Kehidupan manusia pada hari ini bermula daripada seni 

lukis. Hal ini terbukti dengan penemuan lukisan-lukisan purba di dinding- dinding gua. 

Namun begitu, golongan belia pada hari ini kurang menghargai seni lukis malahan 

mereka semakin melupakan kepentingan seni lukis.  

Seni lukis merupakan hasil daripada pengumpulan idea, emosi, perasaan dan 

dibantu dengan ilmu-ilmu lain maka tercipta hasil seni yang dibanggakan. Justeru seni 

amat penting dalam kehidupan manusia dan merupakan sebahagian dari kehidupan. 

Cuma menjadi persoalan apabila pendedahan seni itu tidak diperjelaskan secara langsung 

kepada masyarakat terutama golongan belia. Terdapat usaha-usaha yang telah dijalankan 

untuk menarik minat golongan belia terhadap seni lukis namun seni lukis masih  tidak 

menonjol jika dibandingkan dengan seni yang lain 

 

Persoalan Kajian 

Kajian ini merupakan  kajian berkaitan kekangan merakyatkan seni lukis dalam 

kalangan belia. Wujudnya keinginan pengkaji untuk menjalankan kajian ini kerana 

timbulnya beberapa persoalan berkaitan kajian ini. Antara persoalan tersebut ialah : 

I. Kenapakah seni lukis kurang diterima oleh golongan belia pada hari ini 

sedangkan golongan belia merupakan generasi Y yang bertanggungjawab 

untuk mempertahankan kesenian ini? 

II. Apakah usaha-usaha yang telah dijalankan untuk merakyatakan seni lukis 

dalam kalangan belia? 

III. Kenapakah seni lukis semakin dipinggirkan dari hari ke hari sedangakan 

usaha-usaha untuk merakyatkan seni lukis sudah dijalankan?  

 

Objektif Kajian 

Setiap kajian yang dijalankan pasti mempunyai objektifnya yang tersendiri. 

Objektif tersebut untuk mencari jawapan kepada persoalan kajian pengkaji. Tujuan 

pengkaji menjalankan kajian ini adalah untuk mengetahui punca ynag menjadi halangan 

untuk merakyatkan seni lukis dalam kalangan belia. Oleh itu, pengkaji telah memilih 

beberapa objektif untuk kajian ini. Antara objektif kajian ini adalah : 

I. Menilai tahap penerimaan golongan belia terhadap seni lukis. 

II. Mengenalpasti usaha-usaha yang telah dijalankan untuk merakyatkan seni 

lukis . 

III. Menganalisa faktor-faktor yang menjadi halangan untuk merakyatkan seni 

lukis dalam kalangan belia pada hari ini  

Kerangka Konsep 

Konsep merakyatkan 

Merakyatkan seni lukis bermaksud meletakkan seni lukis pada tempat yang 

sepatutnya sesuai dengan kedudukannya.  

“Kesenian Melayu adalah perihal keahlian orang Melayu dalam mengekspresikan 

idea-idea estetika sehingga menghasilkan benda, suasana, atau karya yang dapat 

menimbulkan rasa indah dan kagum. Kesenian ini diciptakan sendiri oleh masyarakat 

Melayu dan menjadi milik Melayu secara bersama. Oleh sebab itu, kesenian Melayu 

merupakan representasi budaya Melayu.” Lantas, tidak hairanlah orang Melayu harus 

mempertahankan kesenian sendiri. Ini ternyata dari nukilan di atas yang mengatakan 

bahawa ‘kesenian’ adalah ‘perihal keahlian’, ‘diciptakan sendiri’, ‘milik Melayu secara 

bersama’ dan ‘representasi budaya Melayu’. Oleh sebab-sebab ini, perlulah masyarakat 

Melayu bersikap positif dan proaktif dalam memartabatkan kesenian. 

 

Seni Lukis 

Perkataan lukisan dalam bahasa Inggeris ialah ‘Drawing’ yang asalnya dari dua 

bahasaiaitu German dan Latin. Perkataan ‘to draw’ adalah dari perkataan ‘Old English’ 

iaitu ‘dragan’ yang bermaksud ‘to drag’ dan aktiviti yang berhubung dengan tubuh 

badan. Beberapa buku menyatakan lukisan adalah aktiviti melukis yang menggunakan 

bahan kering atau basah untuk mendapatkan kesan rupa dan bentuk pada sesuatu 

permukaan. Lukisan juga boleh dikaitkan dengan pengalaman yang istimewa kepada 

seseorang pelukis yang digambarkan melalui gerak minda dan hati diterjemahkan di atas 

permukaan untuk dijadikan sebagai bahan dokumentasi. Ini terbukti dengan sebuah 

lukisan bertajuk ‘Unforgettable Fire’ yang dilukis oleh pelukis amatur iaitu Yusuko 

Yagamata di Jepun pada tahun 1945 menggambarkan peristiwa pengeboman Bandar 

Hiroshima 

Lukisan adalah satu disiplin seni yang boleh dikaitkan dengan keperluan psikologi 

sejarah dan artistik. Hal ini terbukti bahawa pelukis perlu mempunyai tiga nilai kerangka 

dalam dirinya iaitu daya visualisai, daya emosi dan daya estetika.Sebenarnya lukisan 

bukanlah milik mutlak pelukis, tetapi ia adalah milik semua manusia.Pengalaman anak-

anak kecil menconteng di atas kertas atau dinding merupakan fitrah manusia melukis 

sebagai meluahkan perasaan dalam bentuk visualisasi. Ini juga ada berkaitan dengan 

perjumpaan lukisan-lukisan purba di gua-gua, lukisan itu menjadi faktor penentu kepada 

pemujaan untuk pemburuan. Manusia zaman dahulu menggunakan lukisan sebagai asas 

untuk kekuatan tumpuan mereka kepada mencari  nafkah. Pada dinding zaman Mesir 

purba, lukisan dijadikan sebagai rakaman penghidupan. Lukisan digambarkan dalam satu 

penceritaan komik yang bersiri untuk meninggalkan satu dokumentasi sejarah yang 

gemilang.  

Terdapat tujuh  jenis lukisan iaitu Lukisan Figuratif yang tertumpu kepada 

mengkaji dan melukis tubuh manusia atau binatang. Pelukis perlu memahami anatomi 

terlebih dahulu untuk melukis. Melukisfiguratif adalah amat sukar kerana dari segi kadar 

bandingan adalah perkara yangmenentukan keindahan dalam karya lukisan 

figuratif.Lukisan Kajian pula dilukis untuk mengkaji sesuatu benda. Misalnya kajian 

terhadap tumbuh-tumbuhan maka pelukis perlu melukis sesuatu bahagian itu dengan teliti 

sebagai bahan kajian. Kebiasaannya lukisan kajian lebih tertumpu kepada objek alam 

seperti tumbuh-tumbuhan dan haiwan. Lukisan informasi  pula adalah bertujuan untuk 

memberi informasi kepada pelanggan,kebiasannya dalam bentuk ilustrasi atau peta. 

Lukisan ini memerlukan kemahiran yangkhusus dan melukis dengan cermat dan bersih. 

Lukisan Teknikal merupakan cabang seni yang dikatakan berkaitan saintifik. Lukisan 

teknikal memerlukan kemahiran dalam matematik kerana keperluan untuk melukis 

dengan kadar banding yang tepat. Contoh melukis kenderaan dan alatan pengguna. 

Lukisan Konseptual jarang sekali kedengaran. Pelukis memerlukan imaginasi yang kuat 

untuk melukis sesuatu konsep yang baru. Misalnya sesebuah filem seram memerlukan 

lukisan satu watak seram untuk dijadikan watak dalam cerita tersebut, maka pelukis perlu 

melukis konsep watak tersebut dalam bentuk fantasi. Lukisan Artistik  hanya tertumpu 

kepada keindahan dalam pengkaryaan. Pelukis melukis hanya sekadar untuk 

mempamerkan karyanya sebagai sesebuah karya seni.Lukisan artistik juga dibuat dalam 

bentuk thamnil untuk mendapatkan idea karya-karya seni yang lain seperti arca, catan, 

percetakan dan sebagainya. Lukisan ilustrasi merupakan cabang lukisan tergolong dalam 

seni grafik. Lukisan ini dijadikan bahan untuk penerbitan, kartun dan animasi. Pelukis 

memerlukan kemahiran tertentu untuk melukis ilustrasi terutama dalam kemahiran 

melukis figuratif. 


